ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 2-Ի
N 269-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
ՆԱԽԱԳԾԻ
	Կրթության տեսչական մարմին
	01/02․1/1007-2025
16.10.2025

	«Հայաստանի Հանրապետության կառավարության 2023 թվականի մարտի 2-ի՝ «Պետական կամ համայնքային կազմակերպությունների արտադպրոցական ծրագրեր իրականացնող մանկավարժական աշխատողների կամավոր ատեստավորման և Հայաստանի Հանրապետության պետական բյուջեից լրավճարի տրամադրման կարգը սահմանելու մասին» N 269-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կրթության տեսչական մարմինն առաջարկություններ և դիտողություններ չունի:
	-

	Երևանի քաղաքապետարան
	01/144424-25
30.10.2025

	Ձեր 2025 թվականի հոկտեմբերի 15-ի N 01/09.1/34086-2025 գրությամբ ներկայացված՝ «Հայաստանի Հանրապետության կառավարության 2023 թվականի մարտի 2-ի N 269-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ` հայտնում ենք հետևյալը.
Նախագծի 1-ին կետով առաջարկվում է Հայաստանի Հանրապետության կառավարու-թյան 2023 թվականի մարտի 2-ի N 269-Ն որոշման (այսուհետ՝ Որոշում) հավելվածի 67-րդ կետի 2-րդ ենթակետը շարադրել նոր խմբագրությամբ՝ արդյունքում նախատեսելով, որ յուրաքանչյուր ատեստավորված ուղղության համար մանկավարժական աշխատողին տրա-մադրվում է լրավճար, որոնց հանրագումարային ծանրաբեռնվածությունը չի կարող գերա-զանցել աշխատանքային օրենսգրքով սահմանված առավելագույն աշխատաժամանակը:
 Նկատի ունենալով այն հանգամանքը, որ Որոշման հավելվածի 67-րդ կետի 1-ին և 2-րդ ենթակետերով նախատեսված կարգավորումները վերաբերվում են ատեստավորում անցած մանկավարժական աշխատողի կողմից այլ հաստատությունում համատեղությամբ աշխատելու դեպքում լրավճար ստանալու կարգին, մասնավորապես այն հարցին, թե ատեստավորում անցած ուղղությամբ համատեղությամբ աշխատելու կամ ատեստավորում անցած ուղղությունից տարբերվող ուղղությամբ համատեղությամբ աշխատելու դեպքում, որ աշխատավայրից է ստանալու լրավճարը՝ հիմնական, թե համատեղությամբ աշխատավայրից, իսկ Նախագծի 1-ին կետով առաջարկվող փոփոխությունը վերաբերվում է այլ հարցի կարգավորմանը՝ հայտնում ենք, որ Որոշման հավելվածի 67-րդ կետն անհրաժեշտ է թողնել անփոփոխ և առաջարկվող փոփոխությունը կատարել այլ՝ առանձին կետի տեսքով:
	Ընդունվել է։  Կատարվել է խմբագրում։

	ՀՀ տարածքային կառավարման և ենթակառուցվածքների նախարարություն
	ԴԽ/15․2/36538-2025
24.10.2025

	«Հայաստանի Հանրապետության կառավարության 2023 թվականի մարտի 2-ի՝ «Պետական կամ համայնքային կազմակերպությունների արտադպրոցական ծրագրեր իրականացնող մանկավարժական աշխատողների կամավոր ատեստավորման և Հայաստանի Հանրապետության պետական բյուջեից լրավճարի տրամադրման կարգը սահմանելու մասին» N 269-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ։
Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։
	-

	ՀՀ ֆինանսների նախարարություն
	01/34-3/24534-2025
10.09.2025

	ՀՀ կառավարության 02․03․2023թ․ «Պետական կամ համայնքային կազմակերպությունների արտադպրոցական ծրագրեր իրականացնող մանկավարժական աշխատողների կամավոր ատեստավորման և Հայաստանի Հանրապետության պետական բյուջեից լրավճարի տրամադրման կարգը սահմանելու մասին» N269-Ն որոշման (այսուհետ՝ Որոշում) 67-րդ  կետի 2-րդ ենթակետով սահմանված է, որ ատեստավորում անցած ուղղությունից տարբերվող ուղղությամբ համատեղությամբ աշխատելու դեպքում մանկավարժական աշխատողը լրավճար ստանում է միայն հիմնական աշխատավայրից։
Նախագծի 1-ին կետի 1-ին ենթակետով առաջարկվում է Որոշման 67-րդ  կետի 2-րդ ենթակետը շարադրել հետևյալ բովանդակությամբ.
«Յուրաքանչյուր ատեստավորված ուղղության համար մանկավարժական աշխատողին տրամադրվում է լրավճար, որոնց հանրագումարային ծանրաբեռնվածությունը չի կարող գերազանցել աշխատանքային օրենսգրքով սահմանված առավելագույն աշխատաժամանակը»։
Ըստ էության, Նախագծով առաջարկվում է իրավական կարգավորում տալ յուրաքանչյուր ատեստավորված ուղղության գծով լրավճարի տրամադրման խնդրին, սակայն տվյալ պարագայում իրավական կարգավորումից դուրս է մնում ատեստավորում անցած ուղղությունից տարբերվող ուղղությամբ համատեղությամբ աշխատելու դեպքում մանկավարժական աշխատողին միայն հիմնական աշխատավայրում լրավճարի տրամադրման հարցը:
Ուստի, առաջարկում ենք լրամշակել  Նախագիծը՝ Որոշման 67-րդ  կետի 2-րդ ենթակետի խմբագրման փոխարեն  նշված  կետում լրացնելով նոր՝ 3-րդ ենթակետ։

	Ընդունվել է։  Կատարվել է խմբագրում։

	ՀՀ արդարադատության նախարարություն
	/30,2/55026-2025
03.12.2025

	««Հայաստանի Հանրապետության կառավարության 2023 թվականի մարտի 2-ի՝ «Պետական կամ համայնքային կազմակերպությունների արտադպրոցական ծրագրեր իրականացնող մանկավարժական աշխատողների կամավոր ատեստավորման և Հայաստանի Հանրապետության պետական բյուջեից լրավճարի տրամադրման կարգը սահմանելու մասին» N 269-Ն որոշման  մեջ փոփոխություն  կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
 Նկատի ունենալով այն հանգամանքը, որ որոշման հավելվածի 67-րդ կետի 1-ին և 2-րդ ենթակետերով նախատեսված կարգավորումները վերաբերվում են ատեստավորում անցած մանկավարժական աշխատողի կողմից այլ հաստատությունում համատեղությամբ աշխատելու դեպքում լրավճար ստանալու կարգին, իսկ նախատեսվող կարգավորումը վերաբերում է այն հարցին, թե ատեստավորում անցած ուղղությունից տարբերվող ուղղությամբ ատեստավորվելու և նույն կամ այլ հաստատությունում աշխատելու դեպքում մանկավարժական աշխատողը ինչպես է ստանալու լրավճարը՝ առաջարկում ենք Նախագծով առաջարկվող կարգավորումը նախատեսել նոր՝ 68-րդ կետի տեսքով:
	Հաշվի առնելով, որ Կարգի 68-րդ կետ արդեն իսկ սահմանված է և այն վերաբերում է  Կարգի 65-րդ կետով նախատեսված լրավճարների աշխատավարձից վճարվող հարկերի, սոցիալական կամ օրենքով սահմանված պարտադիր այլ վճարների կարգավորմանը, ապա դիտարկումը հաշվի առնելով սահմանվել է նոր՝ 67.1-ին կետ։

	ՀՀ վարչապետի աշխատակազմ
	02/11/41130-2025
18.12.2025

		1. Նախագծի 1-ին կետի 1)-ին ենթակետով առաջարկվում է Կառավարության 02.03.2023թ. N 269-Ն որոշման (այսուհետ՝ որոշում) հավելվածի 67-րդ  կետը լրացնել նոր՝  67.1-ին ենթակետով, սակայն իրավատեխնիկական առումով քննարկման կարիք ունի կատարվող լրացումը որպես որոշման հավելվածի 67-րդ կետի 3)-րդ ենթակետ նախատեսելու նպատակահարմարությունը։ 
Հարկ է նկատի ունենալ նաև, որ հանրագումարային ծանրաբեռնվածությունը աշխատանքային օրենսգրքով սահմանված առավելագույն աշխատաժամանակը չգերազանցելու պայմանը վերաբերում է տրամադրվող լրավճարին, այլ ոչ թե ատեստավորված ուղղություններով աշխատանքային ծանրաբեռնվածությանը: 
Բացի այդ, առաջարկում ենք քննարկել որոշման հավելվածի 67-րդ կետը նոր խմբագրությամբ շարադրելու նպատակահարմարությունը՝ նկատի ունենալով, որ այդ կետի՝ 
1) 1-ին ենթակետով արդեն իսկ սահմանված է, որ ատեստավորում անցած մանկավարժական աշխատողը այլ հաստատությունում ատեստավորում անցած ուղղությամբ համատեղությամբ աշխատելու դեպքում լրավճար ստանում է և՛ հիմնական, և՛ համատեղությամբ աշխատավայրից, որոնց հանրագումարային ծանրաբեռնվածությունը չի կարող գերազանցել աշխատանքային օրենսգրքով նախատեսված առավելագույն աշխատաժամանակը.
2)  2-րդ ենթակետի ձևակերպման մեջ՝ 
ա.բացակայում է ատեստավորում անցած ուղղությունից տարբերվող ուղղությամբ համատեղությամբ աշխատելու դեպքում մանկավարժական աշխատողի՝ այդ ուղղությամբ նույնպես ատեստավորված լինելու պահանջը, 
բ.հիմնավորված չէ այդ դեպքում միայն հիմնական աշխատավայրից լրավճար ստանալու սահմանափակումը, ինչը բացակայում է 1-ին ենթակետում.
3)լրացվող ենթակետը կհակասի 2-րդ ենթակետին, քանի որ նախատեսում է համատեղությամբ աշխատողին լրավճարի տրամադրում յուրաքանչյուր ատեստավորված ուղղության համար՝ պայմանով, որ աշխատավայրերում հանրագումարային ծանրաբեռնվածությունը չի կարող գերազանցել աշխատանքային օրենսգրքով սահմանված առավելագույն աշխատաժամանակը: Ըստ այդմ, պարզ չէ, թե 2-րդ ենթակետւվ նախատեսված սահմանափակման առկայության դեպքում 3-րդ ենթակետում ինչու է կիրառվում «յուրաքանչյուր ատեստավորված ուղղություն» ձևակերպումը և լրավճարի տրամադրման առումով ինչ հետևանք է ունենալու  հանրագումարային ծանրաբեռնվածության՝ աշխատանքային օրենսգրքով սահմանված առավելագույն աշխատաժամանակը գերազանցելը:

	Նախագծի 2-րդ կետով նախատեսվում է կիրառել հետադարձ ուժ և նախագծի 1-ին կետի 1-ին ենթակետի պահանջները տարածել 2025 թվականից սկսած կամավոր ատեստավորման դրական արդյունք ցուցաբերած մանկավարժական աշխատողների վրա: Հաշվի առնելով, որ նախագծին կից ներկայացված հիմնավորման մեջ անդրադարձ կատարված չէ հետադարձ ուժ տալու վերաբերյալ կարգավորմանը՝ հնարավոր չէ գնահատել նշված դրույթի իրավաչափությունը:

